
Тақриз
ба диссертатсияи Бедилзода Ҳусайн Кабут “Манфиатҳои миллии 

давлатҳои Осиёи Марказӣ ва стратегияҳои мутобиқсозй ба муҳити 
геополитикии минтақа” барои дарёфти дараҷаи илмии доктори илмҳои 

сиёсӣ аз рӯйи ихтисоси 5.6.4. Проблемаҳои сиёсии муносибатҳои 
байналмилалй, инкишофи глобалй ва минтақавй

Мутобиқати муҳтавои диссертатсия ба номи мавзуъ ва ихтисосе, 
ки тибқи он таҳқиқот анҷом дода шудааст

Дар ҳама давру замон манфиатҳои миллй муайянкунандаи сиёсати 
давлатҳо баромад намуда, дар доираи ҳифзи онҳо сиёсати дохилию 
хориҷии кишварҳо шакл мегирифт. Ин зарфият то ба ҳол ҳамчун унсури 
зарурӣ ҳифз шудаву дар раванди ташаккули муносибатҳо байни акторҳои 
сиёсӣ омили мазкур нақши муайянкунанда дорад. Вобаста ба ин муайян 
намудани сатҳи бархӯрду мувофиқати манфиатҳои миллй дар доираи 
минтақаи муайяни геополитикй баҳри мушаххасозии омилҳои гуногуни 
ба суботу амният таъсиррасон муҳим мебошад.

Диссертатсияи Бедилзода Ҳусайн Кабут “Манфиатҳои миллии 
давлатҳои Осиёи Марказй ва стратегияҳои мутобиқсозй ба муҳити 
геополитикии минтақа”, ки барои дарёфти дараҷаи илмии доктори 
илмҳои сиёсӣ аз рӯйи ихтисоси 5.6.4. - Проблемаҳои сиёсии муносибатҳои 
байналмилалй, инкишофи глобалй ва минтақавй иешниҳод шудааст, бо 
дарназардошти мубрамии масъала дар замони муосир таҳия гардидааст.

Рушди давлатҳои миллӣ дар шароити авҷ гирифтани равандҳои 
ҷаҳонишавй ба як қатор мушкилиҳо дучор шуда истодаанд. Воқеияти 
сиёсӣ нишон дода истодааст, ки консепсияи давлати миллӣ бо ғояҳои 
ҷаҳонишавӣ дар нуктаҳои калидии худ бархӯрд дошта, боиси 
пайдоиши ихтилофу зиддият гашта истодааст. Аз ин ҷиҳат муайян 
намудани хусусияти инкишофи давлати миллй дар чунин шароити 
пуртазод аз диди илмию назариявй аҳаммияти хос дорад. Тачриба 
нишон медиҳад, ки маҳз тавассути амалй намудани муносибати 
консептуалй ба ин масъала имкони муайян намудани хусусиятҳои 
рушди давлати миллй вуҷуд дорад.

Маълум аст, ки яке аз гояҳои марказии ҷаҳонишавӣ аз байн 
бурдани марзҳои давлатҳои миллй мебошад. Пас, дар чунин шароит бо 
кадом роҳу василаҳо ҳифз намудани истиқлоли давлатй ва хувияти 
миллй суолест, ки ҷавҳари мавзуи таҳқиқшавандаро ташкил медиҳад. 
Муайян ва асоснок намудани таҳдиду хатарҳо, ошкор намудани 
табиати иҷтимоию сиёсй ва иқтисодию фарҳангии онҳо, инчунин



арзёбии сатҳи хатарнокии онҳо барои ҷомеаи Тоҷикистон аз диди 
таҳлилӣ аҳаммияти хос дорад. Ҷанбаи мазкур сатҳи мубрам будани 
мавзуи диссертатсияи мазкурро боло мебарад.

Афзалиятнокии таҳқиқот дар он аст, ки шароити ҷаҳонишавӣ ва 
омилҳои вобаста ба он доимо имкони таъсиррасонӣ ба рушду таҳкими 
давлати миллиро дошта, неруҳои манфиатдор кӯшиш мекунанд, ки 
масири рушди кишварҳоро вобаста ба мақсадҳои худ шакл диҳанд. Дар 
чунин шароит фақат дар заминаи консепсияҳои илман асоснок ва 
коркардшуда метавон моҳияти ин таъсиррасониҳоро муайян ва роҳҳои 
муқовимат ба онҳоро тарҳрезӣ намуд. Дигар ин ки, мавқеи 
геополитикии кишварҳои Осиёи Марказӣ диққати неруҳои 
манфиатдорро доимо ба худ ҷалб намуда меистад. Дар чунин шароит 
ҳам мавқеъгирии дурусти стратегӣ хеле муҳим мебошад. Нуктаҳои 
зикргардида муҳиммият, мубрамият ва мақсаднокию афзалиятнокии 
таҳқиқоти ташхисшавандаро муайян мекунад.

Диссертатсияи Бедилзода Ҳусайн Кабут ҷанбаи қавии назариявию 
методологй дошта, муаллиф нуктаҳоеро мавриди таҳлилу омӯзиш 
қарор додааст, ки дорои аҳамияти хоси илмию амалӣ мебошанд. Аз он 
ҷумла, бо истифода аз методҳои сохторию функсионалӣ, таҳлилию 
муқоисавӣ ва тахдилу синтез тавонистааст ҷанбаҳои таърихӣ, сиёсӣ, 
иҷтимоию фарҳангии инкишофи давлати миллиро дар шароити 
ҷаҳонишавӣ асоснок намояд;

Сохтори диссертатсия аз муқаддима, панҷ боб, дувоздаҳ зербоб, 
хулосаю тавсияҳо ва рӯйхати адабиёти истифодашуда иборат мебошад.

Аз диди мантиқй бобҳо ва зербобҳо бо ҳам алоқаманд буда, дар 
доираи онҳо масъалаҳои муҳимми барои таҳқиқи масъалаи 
манфиатҳои миллӣ дар шароити ҷаҳонишавӣ мавриди таҳлили 
ҳаматарафа ва дақиқ қарор гирифтаанд.

Ҳангоми гузориши масъала мантиқи таърихй риоя шуда, муаллиф 
кӯшидааст, ки раванди таърихии шаклгирии давлатҳои миллй, 
ташаккули раванди муносибатҳо байни кишварҳои Осиёи Марказиро 
дар марҳалаҳои гуногуни таърихй мавриди таҳқиқу омӯзиши 
ҳаматарафа қарор диҳад. Далелҳои таърихӣ ва сарчашмаҳои овардаи 
муаллиф аҳаммияти хоссаи таҳқиқотӣ дошта, маводи хуби таҳлилӣ 
барои омӯзиши масъалаҳои давлатдории миллй, ҳифзи манфиатҳои 
миллй ва таҳкими истиқлоли онҳо дар замони соҳибистиқлолй 
мебошад.



Ба ақидаи муаллиф, дар соҳаи сиёсати амалӣ ва таҳлили давлатй 
коркард ва истифодаи моделҳо ва методикаҳои миллим арзёбии 
манфиатҳои миллӣ, хатарҳо ва сенарияҳои рушд зарур мебошад. Аз ин рӯ, 
барои Тоҷикистон ва дигар кишварҳои минтақа муҳим аст, ки дар асоси 
шароити воқеии худ низоми нишондиҳандаҳои арзёбии тахдид, меъёрҳои 
муайянкунии афзалиятҳои миллӣ, механизмҳои мониторинги муҳити 
беруна ва абзорҳои пешбинии тағйироти геополитикиро таҳия намоянд. 
Ин кор метавонад заминаи устувори илмй барои идоракунии стратегй ба 
вуҷуд оварад.

Вазъи геополитикиро дар минтақа таҳлил намуда, муаллиф қайд 
мекунад, ки “геополитикаи муосири Осиёи Марказй хусусияти 
бисёрқутбй ва мураккаб гирифтааст. Россия бо истифода аз робитаҳои 
таърихй, абзорҳои амниятй ва сохторҳои ҳамгироии пасошӯравй ҳузури 
худро нигоҳ медорад; Чин, пеш аз ҳама, бо воситаи иқтисод, 
сармоягузорй, инфрасохтор ва логистика нуфузи худро таҳким мебахшад; 
Иёлоти Муттаҳида ва Иттиҳоди Аврупо бештар аз тариқи неруи нарм, 
дипломатияи сиёсй, лоиҳаҳои иқтисодй ва амниятй фаъол мебошанд; дар 
баробари ин, Туркия, Эрон ва дигар бозигарон низ талош доранд, ки дар 
минтақа манфиатҳои худро пеш баранд”.

Дар раванди таҳқиқ диссертант боби алоҳидаро ба масъалаи 
манфиатҳои миллии Тоҷикистон ва ҳифзи онҳо дар шароити муосири 
геополитикии минтақа бахшидааст, ки ин аҳаммияти хоси илмию 
амалиро соҳиб аст.

Таҳлили раванди муосири рушди муносибатҳои абарқудратҳо 
вобаста ба устуворгардонии мавқеи худ дар минтақаи Осиёи Марказй, 
муайян намудани мақсаду ҳадафҳои онҳо, моҳият ва хусусияти 
муносибатҳои байниҳамдигарии онҳо аз ҷанбаҳои мух^мми таҳқиқоти 
диссертатсионй маҳсуб меёбанд.

Теъдод ва мувофиқати интишороти натиҷаҳои асосӣ ба талаботи мавҷуда

Диссертант оид ба мавзуи таҳқиқотй 16 мақола дар маҷаллаҳои 
тақризшавандаи КОА-и назди Президента Ҷумҳурии Тоҷикистон ва 12 
мақолаи дигар дар маводи конференсияҳои донишгоҳй, ҷумҳуриявй ва 
байналмилалй чоп намудааст. Ҳама мақолаҳои чопнамуда муҳтавои 
диссертатсияро инъикос мекунанд. Мазмуни диссертатсия, автореферат 
ва мақолаҳои чопнамуда ба мазмуни диссертатсия пурра мувофиқат 
мекунанд.



Саҳми довталаб дар иҷрои таҳқиқоти диссертатсиони

Муаллиф кӯшиш намудааст, ки хусусият, шакл ва сатҳи 
таъсиррасонии омилҳои гуногуни геополитикиро ба раванди 
инкишофи муносибатҳои байнидавлатй дар минтақаи Осиёи Марказӣ 
арзёбӣ ва баҳогузорӣ намояд. Дар ин замина муваффақ гаштааст, ки 
таъсири ниҳодҳои гуногуни минтақавию байналмилалй, омилҳои 
иҷтимоию иқтисодй ва фарҳангию иттилоотиро ба суботи ҷомеа ва 
инкишофи минбаъдаи Осиёи Марказй асоснок намояд.

Муаллиф нуктаи назари мустақили худро вобаста ба мушкилиҳо 
ва дурнамои муносибати байни субъектҳои минақавй, дигар акторҳои 
байналмилалй ва тахдидҳои эҳтимолии пайдошаванда дар шароити 
муосири вусъат пайдо намудани бархӯрдҳои геополитики дар Осиёи 
Марказй объективона ва асоснок баён намудааст. Ин нуктаи хеле 
муҳим аст. Зеро хар як муаллиф масъаларо аз диди худ арзёбй ва 
баҳогузорӣ менамояд. Дар ин ҷо асосноккуни мушкилоту монеаҳо 
аҳаммияти хоси амалй дорад.

Интихоб ва истифодаи методҳои маъмули илмҳои ҷомеашиносӣ, аз 
қабили таҳлили системанокӣ, мантиқй, сохторию функсионалӣ, 
тарҳсозӣ, қиёс, синергетикй ва ғайра ба муаллиф имкон додааст, ки 
раванди инкишофи давлати миллиро дар вобастагии диалектикй аз 
омилҳои дигари таъсиррасони иҷтимоӣ, таърихию сиёсӣ ва фарҳангӣ 
таҳлил ва арзёбӣ намуда, хулосаҳои зарурӣ пешниҳод намояд;

Дар раванди таҳлили ҷанбаҳои илмию назариявии мавзуъ муаллиф 
асарҳои доираи васеи олимони хориҷӣ ва ватаниро мавриди омӯзиш 
қарор дода, тавонистааст дар шакли умумй диди худро вобаста ба ин 
ҷанбаи масъала шакл диҳад. Дар асоси муносибати маҷмуй ба 
консепсияҳои гуногуни илмию назариявӣ моҳият, мазмун ва хусусияти 
манфиатҳои миллиро дар шароитҳои гуногуни таърихию сиёсӣ асоснок 
намояд.

Диссертатсияи мазкур аз ҷониби довталаби дараҷаи илмй 
мустақилона анҷом до да шудааст. Тавсияҳои довталаби дараҷаи илмй 
оид ба таҳқиқи манфиатҳои миллии давлатҳои Осиёи Марказй ва 
стратегияҳои мутобиқсозии онҳо ба мухдти геополитикӣ дар асоси 
хулосаҳои илмии диссертант пешниҳод шудаанд.

Истифодаи пойгоҳи қавии иттилоотӣ ва сарчашмаҳо эътимоднокии 
баланди натиҷаҳои бадастовардаи муаллифро таъмин ва арзиши илмии 
диссертатсияро баланд бардоштаанд. Хусусан санадҳои таърихӣ ва



сиёсии байналмилалй, ки муаллиф ба онҳо дар раванди таҳқиқи мавзуъ 
такя намудааст, аҳамияти хоссаи илмию амалй доранд.

Натиҷаҳои бадастомада, ки дар матни диссертатсия хеле васеъ 
нишон дода шудаанд, дар сатҳи зарурй асоснок карда шуда, 
ифодакунандаи мазмуни асосии таҳқиқоти мазкур мебошанд. Онҳо дар 
заминаи объективияти илмӣ таҳия карда шуда, эътимоднокии баланд 
доранд. Зеро масъалаҳоеро дар бар гирифтаанд, ки онҳоро воқеияти 
таърихӣ собит месозад.

Бо дарназардошти гуфтаҳои боло метавон хулоса намуд, ки 
диссертатсияи Бедилзода Ҳусайн Кабут “Манфиатҳои миллии давлатҳои 
Осиёи Марказй ва стратегияҳои мутобиқсозй ба муҳити геополитикии 
минтақа”, ки барои барои дарёфти дараҷаи илмии доктори илмҳои сиёсй 
аз рӯйи ихтисоси 5.6.4 .- Проблемаҳои сиёсии муносибатҳои 
байналмилалй, инкишофи глобалй ва минтақавй пешниҳод шудааст, кори 
мустақилона анҷомдода буда, дорой аҳаммияти хоси илмию амалй 
мебошад. Дар доираи он масъалаи муҳимми дорой мохдятй минтақавй 
мавриди таҳқиқи ҳамаҷониба қарор гирифтааст.

Диссертатсия ба талаботи пешниҳоднамудаи КОА-и назди 
Президенти Ҷумҳурии Тоҷикистон, ки ба диссертатсияҳо барои дарёфти 
дараҷаи илмии доктори илм пешниҳод мешавад, ҷавобгӯ буда, довталаб 
Бедилзода Ҳусайн Кабут сазовори унвони доктори илмҳои сиёсй аз рӯйи 
ихтисоси 5.6.4. - Проблемаҳои сиёсии муносибатҳои байналмилалй, 
инкишофи глобалй ва минтақавй мебошад.

